
Түйін: Бұл мақалада рефлексивті оқыту әдістерінің отандық тәжірибелері талданды. Болашақ мұғалімдердің рефлексивті құзыреттерін қалыптастыруда теориялық және әдіснамалық негіздері қарастырылды. Рефлексивті әдістерді қолдана отырып оқу сабағы мазмұны тізбегі жіктелді. Болашақ  информатика мұғалімдерінің рефлексивтік  оқытуын  дамыту және рефлексивті тапсырмалар сипатталған.
Тірек сөздер: Рефлексия, цифрлық технологиялар, модель, әдіс, құзыреттілік.

БОЛАШАҚ ИНФОРМАТИКА МҰҒАЛІМДЕРІН РЕФЛЕКСИВТІК ОҚЫТУ ӘДІСТЕРІ
Мұғалімдер өз қызметінде ескеруі тиіс қазіргі заманның сын-тегеуріндеріне әртүрлі салаларда: қоршаған ортада; әлеуметтік салада; цифрлық технологиялар мен коммуникациялар, ақпарат пен білім салаларында және адам психикасы мен ойлауының соған байланысты салаларында; экономикада; мәдени, этникалық және әлеуметтік әртүрлілікте болған жаһандық ортаның түбегейлі өзгерістері жатады [1].
Рефлексия қабілетін зерттеу және дамыту қазіргі педагогикалық білім берудің маңызды міндеті болып табылады. Бұл процестің мәні болашақ мұғалімнің өзін, ішкі қасиеттері мен сипаттамаларын түсінуін, қазіргі білім берудің тез өзгеретін жағдайларында мінез-құлықтың жаңа формаларын сынақтан өткізу қабілетін, өзін-өзі тану және өзін педагогикалық іс-әрекеттің субъектісі ретінде талдау арқылы оң өзіндік тұжырымдаманы құруда жатыр. Демек, жоғары оқу орны студенттердің жеке қасиеттерін қалыптастыруға арналған білім беру мекемесі ретінде ғана емес, сонымен қатар өзін-өзі дамытудың және одан әрі кәсіби өсудің бастапқы кезеңі ретінде қарастырылады [2].
М. Р. Бекова мотивациялық-эмоционалды (өзін-өзі тану мен интроспекцияға деген ұмтылыс,жақсы нәтижеге жету үшін өзін-өзі өзгертуге деген ұмтылыс), когнитивті (рефлексияның теориялық негіздерін ашатын Білім және рефлексиялық қызметтің практикалық әрекеттерінің негізінде жатқан қабілет) және бағалау (критериалды бағалау жүйесі, бағалау көрсеткіштері) компоненттерінің жиынтығымен ұсынылған рефлексияның күрделі құрылымын анықтады[3].
P.Hibbert зерттеулерінде рефлексиялық тәжірибелердің жағымсыз эмоционалды тәжірибелерден сабақ алуға қалай ықпал ететінін қарастырылған. Бұл зерттеу нәтижелері біріншіден, оқытудың осы жұмыстың нәтижелерін игеретін немесе сыртқа шығаратын эмоциялармен және рефлексиялық бағдарлармен жұмыс істеудің әртүрлі модальділіктері бар тәжірибелерді қалай қамтитынын көрсетеді, екіншіден, эмоционалды жауап беретін рефлексиялық тәжірибелердің кейінгі сипаттамасы оқшаулану мен жеткіліксіздік сезімін қалай болдырмауға болатынын, үшіншіден, эмоционалды осалдықты ескере отырып, қолайлы әлеуметтік контексте оқытудың қалай күшейетінін көрсететін процесс үлгісіне әкелген [4].
Зерттеушілер ұсынған жіктеулерде рефлексиялар типологияларына, мысалы, сипаттамалық, салыстырмалы, сыни рефлексия сияқты түрлер жатады. Біріншісі статикалық аспектіні білдіреді, онда рефлектор жағдайдың қандай болғанын анықтайды, "не болды?", "қандай қызықты ойлар, қандай проблемалар, қандай сезімдер болды және т.б. екіншісі жағдайға басқа шеңберді" қоюды білдіреді — бұл басқа адамның көзқарасы болуы мүмкін. Бұл рефлексия жағдайында жағдайға басқаша көзқарасты түсіну үшін ерекше ашықтық, ашық көзқарас қажет. Үшінші түрге оның өмірлік тарихын жалпылауға, кәсіби тәжірибесін талдауға және осылайша түсіну перспективасын кеңейтуге әкелетін рефлексиялық жұмыстың нәтижелері кіреді [5].
Білім алушылардың оқу-танымдық қызметі және оның нәтижелері осы қызмет барысында субъектінің өзін өзгертуге бағытталғандықтан, болашақ мұғалімнің оқу-кәсіби қызметі рефлексияға мұқтаж. Жоғарыда айтылғандай, рефлексивті компонент педагогикалық қызметті жетілдіруге қызмет етеді. Рефлексияны тек ақыл-ой ғана емес, сонымен қатар практикалық қызметте де қарастыру қажет. Рефлексия объектісі болуы мүмкін: – оқу құралдарын, оқу пәндерін құруға бағытталған іс-шаралар; – оқу пәндерін бір бүтінге байланыстырудан тұратын қызмет (бағдарламалау, оқу бағдарламаларын құрастыру). Рефлексияға танымдық процестердің өзінде болатын және танымдық іс-әрекеттің саналы, мақсатты сипатының көрінісі ретінде әрекет ететін және студенттердің оқу-танымдық іс-әрекетін жоспарлау, бақылау және басқару функцияларын орындайтын құбылыс ретінде қарау маңызды. Осылайша, рефлексияның негізгі белгілерін ажыратуға болады: мұғалімнің педагогикалық іс-әрекеттің субъектісі ретіндегі кәсіби өзін-өзі тануы; адамның өзін-өзі тану қабілеті, өзінің практикалық іс-әрекетін білуге бағытталған; мұғалімнің ойлауында басқа адамның әлемінің ішкі бейнесін бейнелеу, оның ойларын, сезімдерін түсіну; өз іс-әрекеттерін талдау және оларды түзету [6].
Н.В. Мартынова зерттеуінде болашақ мұғалімнің рефлексивті құзыреттілігін қалыптастырудың теориялық және әдіснамалық негіздері, даму процесін модельдеу және оны жоғары білім беру ұйымдарының білім беру кеңістігінде жүзеге асыру қарастырылған. Зерттеу нәтижесінде рефлексиялық қызмет аясында қарастырылған білім алушының рефлексиялық құзыреттілігінің тиімді қалыптасуы субъективті қатынастарға, диалогтағы өзара әрекеттесуге, әр түрлі позицияға және дараландыруға негізделгендігі айқындалған [7].
А.С.Шаровтың зерттеу еңбегінде рефлексиялық тәсіл шеңберінде білім беру мен оқытудың принциптері, заңдылықтары мен тетіктері тұжырымдалған. Білім алушыларға бағдарламалауды оқыту процесінде сыни ойлауды дамытуды оқытудың рефлексивті әдістемесі әзірленген негізгі теориялық ережелер көрсетілген. Сонымен қатар, информатиканы оқыту процесінде оқушылардың сыни ойлауын дамытудың әдістемелік тәсілдері мен тәсілдері талданып, бағдарламалауды үйрену кезінде сыни ойлауды дамыту моделі жасалған және оны жүзеге асырудың рефлексивті әдістемесі сипатталған [8].
Рефлексивті әдістерді қолдана отырып, оқу сабағының мазмұны келесі тізбектілікке ие болуы мүмкін: 
· одан әрі практикалық іс-әрекетте пайдалы болатын теориялық материалды таңдау; 
· мазмұнды таңдау және оны көбейту;
· білім мен дағдыларды жаңа кәсіби жағдайға дербес беру;
· өз қызметіне құндылық қатынастарын қалыптастыру; 
· өз қызметін рефлексивті өзін-өзі бағалау.
 Рефлексияны ұйымдастыру әдістемесінің негізгі алгоритмі келесі кезеңдерді қамтиды: проблемалау, хабардар болу, мақсат қою, әрекет ету, алдыңғы нәтижені жаңасымен салыстыру. Оқу сабағында жүзеге асырылатын көптеген рефлексиялық әдістер бар. 
Мысал ретінде "Афоризм" техникасын келтіруге болады. Афоризм пайымдаудың, интроспекцияның немесе рефлексиялық диалогтың бастамасы болады. Сабақтың соңында рефлексивті әдістерді қолданған жөн, сонымен бірге біз кері байланыс аламыз, сонымен қатар студенттің белгілі бір салада білімді қаншалықты меңгергенін көреміз. Афоризм техникасы бойынша тапсырмалар:
3-курс Информатика, АКТ және робототехника білім беру бағдарламасы білім алушыларына Информатиканы оқыту әдістемесі пәнінен практикалық сабақтарды жүргізуде қолданылған рефлексивтік оқыту әдістерінен мысалдар қарастырайық.
Сабақтың тақырыбы: Информатиканы оқыту түрлерi мен әдiстерi.
Сабақтың мақсаты: Информатика пәнін оқытудағы ерекшеліктеріне талдау.
Рефлексивтік тапсырмалар: 
1. Информатика ұғымына қатысты афоризмдерді жинақтап жан-жақты талдау.
2. Информатиканы оқыту әдістемесі бойынша отандық ғалымдардың афоризмдерін жинақтаңыз.
 Сабақтың тақырыбы: Ақпаратты анықтаудың әдістемелік мәселелері . 
Сабақтың мақсаты: Ақпаратты анықтаудың әдістемелік мәселелерін саралау
Рефлексивтік тапсырмалар:
 Тапсырма 1.  Компьютер ұғымына арналған афоризмдерді жинақтаңыз.
Тапсырма 2. Ақпарат ұғымына қатысты өзіңіз афоризмдер құрастырыңыз.
Мысалдар:
"ХХІ ғасырдағы компьютерді қолдана алмайтын адам ХХ ғасырдағы адам сияқты болады, ол оқи да, жаза да алмайды" (В. М. Глушков);
"Компьютерлер көп нәрсені жеңілдетеді, бірақ олар жеңілдететін нәрселердің көпшілігін мүлдем жасамау керек" (Э. Руни) 
"Кім ақпаратқа ие болса, ол әлемге иелік етеді" (У.Черчилль).

"Аяқталмаған сөйлемдер" әдісі нәтижені бағалауға, тапсырманы орындау кезінде туындаған қиындықтарды, мәселелерді, сұрақтарды талдауға мүмкіндік береді. "Аяқталмаған сөйлемдер" әдісі бойынша  рефлексивті тапсырмалар: 
 Тапсырма 1. Информатиканы оқыту əдістемесі-
 Тапсырма 2. Информатиканы оқытудың білім беру жəне дамыту мақсаты бұл –
Тапсырма 3. Электрондық оқу құралдары-
Тапсырма 4. Информатииканы ізгілендіру-
Тапсырма 5. Информатикадан жүргiзiлетiн факультативтiк сабақтың мақсаты ….. болып табылады.
Тапсырма 6 .Информатика ………зерттейтiн ғылым.
Тапсырма 7 .Ғылым ретiнде информатиканы оқытудың мақсаты-

"Кері байланыс" әдістемесі алған білімдерін сабақтарда шоғырландыруға, шешілген міндеттерді интроспекциялауға ықпал етеді. Кері байланыс әдістемесі бойынша тапсырмалар:
“Информатика білім беру саласы ретінде” тақырыбы бойынша жазбаша түсінік беру
“Информатиканы оқыту әдістемесі педагогикалық ғылым саласы ретінде” тақырыбы бойынша  ауызша түсінік беру.
“Информатиканы оқытудың дидактикалық принциптері мен әдістері” тақырыбы аясында бір минуттық эссе жазу.
“Информатиканы оқытудың дидактикалық принциптері мен әдістері” тақырыбы  бойынша шағын тест тапсыру.
“Информатика бойынша білімдерді бағалау және бакылау” тақырыбы бойынша Блиц-сұрақтар жүргізу.
"Синквейн" әдісі қызметті түсінуге, алынған ақпаратты бұрыннан белгілі ақпаратпен байланыстыруға, ассоциативті тізбекті құруға ықпал етеді. [9].
Синквейн - бес жолды өлең әдісі
1 жолы - зат есім
2 жолы - етістік
3 жолы - сын есім 
4 жолы - соған қатысты сөйлем
5 жолы бірінші жолдағы сөзге синоним.
Тапсырма 1. Оқыту сөзіне синквейн әдісі арқылы 5 жолды өлең құрастырыңыз.
Тапсырма 2. Әдіс сөзіне синквейн әдісі арқылы 5 жолды өлең құрастырыңыз.
Тапсырма 3. Әдістеме сөзіне синквейн әдісі арқылы 5 жолды өлең құрастырыңыз.

Жоғарыда аталған және мысалдар келтірілген әдістерден бөлек болашақ информатика мұғалімдерін рефлексивтік оқытуда келесі жаттығуларды да пайдалану тиімді.
· Рефлексивтік жаттығу
Мақсаты. Информатика мұғалімі болу жөнінде шешімді әр тұрғыдан  қарастырыңыз,талдаңыз.
Деректер мен пайымдар.Жоғарыда көрсетілген бөлімшеде информатика мұғалімі болуға себептері туралы айтылған еді. Өзініздің неліктен информатика мұғалімі мамандығын таңдауңыздың себеп-салдары туралы жазыңыз.
Рефлексияны кеңейту. Жазғаныңызды оқыңыз және себептерін айқындаңыз. Себептерін атаңыз және оның маңыздылығын түсіндіріп өтіңіз.(Мысалы, 10-сыныпта оқып жүргенімде информатика мұғалімінің сіздің тарапынызға болған әрекеті; оқушының дамуы, алған қойған мақсаттарына жетіуі үшін информатика мұғалімінің “сенен ешқашан бағдарламашы шықпайды” дегені сияқты.)
Ойыңызды құрдасыңызбен талқылаңыз, сонымен қатар “информатика мұғалімі болу” мотивациясын талқылаңыз.
· Рефлексивтік жаттығу
Мақсаты Болашақ информатика мұғалімдерінің жеке қаситеттерін дамыту.
Деректер мен пайымдар. Болашақ информатика мұғалімдерінің жұмыстарын сипаттайтын кең тарқалған метафоралар – өнер, ғалым, шеберлік .Төменде информатика мұғалімдерінің жұмысын сипаттайтын бірнеше метафораларды талдадық.
· Білім инженері
· Жасаушы
· Бағдарламашы
· Жетекші
Берілген метафоралардың арасынан екеуін таңдап алып, олардың күшті және әлсіз тұстарын сипаттап өтіңіз.Берілген метафораларға назар аударыңыз. Информатика мұғалімінің жұмысының табиғатын түсінуге көмек берема?
Рефлексияны кеңейту 
Сабақ барысында туындаған мәселерді әріптестеріңізбен талқылап және талдаңыз. Информатика мүғалімінің жұмысын басты қырлары мен қосымшаларын жанама қырларын ажырату сіз үшін тиімді болады деп ойлаймыз.
· рефлексивті жаттығу
Мақсаты Білім алушылардың ойындағы жақсы информатика  мұғалімі белгілерін анықтау
Деректер мен пайымдар.
Жақсы информатика мұғалімі болу үшін не жасау керек, деген сұраққа жауап алынып білім алушылар арасында пікірталас жүргізуге болады.
Бұл тақырыпты талдау барысында  информатика мұғалімдерінің келісімін ала отырып, талқылаған жөн.
Жалғастыру Бұл ақпараттың маңыздылығының бірнеше себептері бар.
1.Білім алушылардың жақсы информатика мұғалімі туралы түсінігіне тың ой қосылады.
2.Бізді информатика мұғалімі ретіндегі тиімділігі құндылықтар мен алған міндеттерді сапалы түрде жүзеге асыра алатынмыз туралы талдау жасауға жол ашады. Сонымен қатар құндылықтарымызды, мақсаттарымызды және қызметтерімізді қайта қарап талдауға түрткі болады. 
· рефлексивті тапсырма
Мақсаты. Болашақ информатика мұғалімдерінің Педагогикалық кеңес бекіткен құндылықтарыны салыстырып көрсетіңіз.
Деректер мен пайымдар Болашақ информатика мұғалімдерінің жеке құндылықтарының арасасында мемлекеттік кодекс және стандарттағы құндылықтардың Рефлексияны кеңейту аталмағандары болдыма?Егер бар болса, не үшін деп ойлайсыз.
Рефлексияны кеңейту 
Тізімде берілген кәсіби қүнылықтарды бөліп көрсетіңіз, сонымен қатар оларды қарастырыңыз. Олар ұқсастықтаоымен айырмашлықтарын қалай түсіндіресіз?
· рефлексивті тапсырма  
Мақсаты. Болашақ информатика мұғалімдерінің “интеллект” тұжырымын дұрыс қолдануын бақылауу.
Деректер мен пайымдар. Болашақ информатика мұғалімдерінің жалпылама қабілеттерін білдіретін сөздерді жазып алып, зерттеуге арналған қарапайым әдістерді ұсынамыз. 
Тапсырманы білім беру ұйымдарында мұғалімдермен, ата-анамен сонымен қатар білім алушылармен сұхбат негізінде ғылыми мақалалардың , саясаткерлердің баяндамаларының талдай отыра орындауға болады. Тапсырманы орындау үшін,   оны мұқият тыңдап, маңызды бөлігіне зейін қою қажет, бұл тұрғыдан тапсырманы орындау уақыты  ұзыруы мүмкін. Тапсырманы қай тәсілмен орындасаңыз да, мұқият жазып алыңыз. Ақпараттар жиналғаннан кейін оларды салыстырып, зерттеңіз. 
Өзініздің сөйлеу манеріңізге қадалғалаңыз.Өзіңіздің қолданатын ұғымдармен сөздердің мағынасына назар аударыңыз. Қабілетпен үлгерімнің арасындағы айырмашалығын көрсетіңіз.


Қорытынды
[bookmark: _GoBack]Қорытындылай келе рефлексия ұғымының отандық және шетелдік тәжірибелері қарастырылды. Болашақ информатика мұғалімдерінің рефлексивтік оқыту әдістері зерттелді. Зерттеу жұмысы барысында рефлексиялық тәсіл шеңберінде білім беру мен оқытудың принциптері, заңдылықтары тұжырымдаоды. Білім алушыларға бағдарламалауды оқыту процесінде сыни ойлауды дамытуды оқытудың рефлексивті әдістемесі әзірленген негізгі теориялық ережелер көрсетілді. Болашақ информатика мұғалімдерінің рефлексивті оқыту жағдайында жетілдіру мақсатында рефлексия әдістері бойынша тапсырмалар құрастырылды. 

